Vedtekter for Skodvin Montessoriskule
§ 1
Namn på foreininga

Namn på foreininga er: Skodvin Montessoriskule og vart stifta nnnnnnn.

§ 2
Føremål

Skodvin Montessoriskule har til føremål å drive ein pedagogisk alternativ grunnskule for 1.-7. årstrinn, basert på Maria Montessori sin pedagogikk.

Foreininga skal også drive skulefritidsordning, dersom grunnlaget er tilstades. 

§ 3
Juridisk subjekt
Foreininga er sjølveigande og eit sjølvstendig rettssubjekt.

§ 4
Medlemmer

Det er to typar medlemskap i foreininga Skodvin Montessoriskule:

· Ordinært medlemskap: Føresette til elevar ved Skodvin Montessoriskule har automatisk ordinært medlemskap.

· Støttemedlemskap: Støttemedlemmer vil vere andre personar, lag eller organisasjonar som ynskjer å gje økonomisk støtte til Skodvin Montessoriskule.

§ 5
Økonomi
Drifta av skulen vert finansiert ved skulepengar  og statleg tilskot, samt støttemedlemskap og pengegåver.

§ 6
Skulepengar

Styret fastset størrelsen på skulepengar ved Skodvin Montessoriskule. 

Satsen for skulepengar skal vera fastsett ved start skuleår, og skal ikkje endrast ila. skuleåret.
Betalinga skal skje forskotsvis den 1. i månaden, og gjeld også ved unytta plass.
Føresette kan seie opp elevplassen med tre månaders varsel. 

Det skal betalast for ti månader, september – juni. Søskenmoderasjon gjeld frå og med tredje barn i skulen. 
§ 7
Kontingent
Ordinære medlemmer betaler ikkje kontingent, men skulepengar jamfør §6. 

Støttemedlemmer betaler kontingent. Denne vert fastsett av årsmøtet og skal betalast ein gong kvart år.

§ 8
Godtgjersle

Styremedlemmer skal ikkje ta i mot honorar for sine verv.

§ 9
Årsmøte

Årsmøtet, som skal haldast kvart år innan utgangen av april månad, er foreininga sitt høgste styringsorgan.
Alle medlemmer og støttemedlemmer, samt tilsette ved Skodvin Montessoriskule har tilgang til årsmøtet. Styret kan invitere andre personar og/eller media til å vere til stades.

Årsmøtet skal innkallast av styret med minst 1 månads varsel.

Forslag som skal handsamast på årsmøtet skal vere sendt til styret seinast 2 veker før årsmøtet. Fullstendig saksliste må vere tilgjengeleg for medlemmene seinast 1 veke før årsmøtet.

Årsmøtet er vedtaksført med talet på røysteføre medlemmer som møter.

Ingen har meir enn ei stemme, og ein kan ikkje gje stemme ved fullmakt.

På årsmøtet kan det ikkje handsamast forslag om vedtektsendring som ikkje er ført opp på sakslista seinast 1 veke før årsmøtet. Andre saker kan handsamast og avgjerast når 2/3 av dei frammøtte krev det. Ei slik avgjerd kan berre takast i høve godkjenning av sakslista.
§ 10
Stemmerett og kandidatar til val

Ordinære medlemmer har stemmerett ved årsmøte. 

Støttemedlemmer har møterett og talerett, men ikkje stemmerett ved årsmøtet.

Alle medlemmer og støttemedlemmer er valbare til styret i foreininga.

§ 11     Stemmegjeving på årsmøtet

Med mindre anna er bestemt, jamfør $20, skal eit vedtak for å vere gyldig, vere fatta med alminneleg fleirtal av dei avgjevne stemmene. Blanke stemmer skal handsamast som ikkje avgjevne.

Val skal føregå skriftleg dersom det ligg føre meir enn eitt forslag. Berre kandidatar det er gjort framlegg om kan førast opp på stemmesetelen. 

Når eit val føregår enkeltvis og ein kandidat ikkje oppnår meir enn halvparten av dei avgjevne stemmene, skal det gjerast bunde omval mellom dei to kandidatane som har oppnådd flest stemmer. Er det ved omval likt tal på stemmer, skal valet avgjerast ved loddtrekning.

§ 12
Årsmøtet sine oppgåver

Årsmøtet skal:

1. Godkjenne innkalling

2. Velje årsmøteleiar og referent

3. Godkjenne saksliste 

4. Velje to medlemmer som skal skrive under protokollen

5. Velje teljekorps og telje opp røysteføre

6. Godkjenne årsmelding

7. Godkjenne rekneskap og revisor si melding

8. Handsame saker lagt fram av styret 

9. Handsame innkomne forslag

10. Fastsette kontingent for støttemedlemmer

11. Godkjenne budsjett
12. Velje:


a) Styreleiar 


b) Styremedlemmer


c) Varamedlemmer


d) Valnemd
13. Oppnemne revisor
§ 13
Ekstraordinære årsmøter

Ekstraordinære årsmøter skal haldast når styret bestemmer det, eller når minst ein tredjedel av dei røysteføre medlemmene krev det.

Det skal kallast inn på same måte som ved ordinære årsmøte, med minst 14 dagars varsel.

Ekstraordinært årsmøte kan berre handsame og ta avgjersle i dei sakene som er kunngjort i innkallinga.

§ 14
Styret

Styret for Skodvin Montessoriskule er øvste organ mellom årsmøta.

Styret skal bestå av: 

· Styreleiar

· Fire styremedlemmer der 

· ein skal utpeikast blant dei tilsette, med varamedlem
· ein skal veljast blant føresette, med varamedlem
· To vararepresentantar med møterett.

Leiar skal veljast for 1 år. Styremedlemmer skal veljast for 2 år, men slik at berre halvparten av styremedlemmane er på val kvart år.

Andre har møterett i styret etter privatskulelova §5-1.

Styret skal:

1. Sikre at Skodvin Montessoriskule vert driven i samsvar med krava i privatskulelova og forskrifter gjeve med heimel i privatskulelova.

2. Administrere og føre nødvendig kontroll med Skodvin Montessoriskule sin økonomi i samhøve med dei til ei kvar tid gjeldande instruksar og føresegner

3. Tilsette dagleg leiar for Skodvin Montessoriskule

4. Fastsette storleiken på skulepengar
5. Setje i verk årsmøtet sine vedtak

6. Styret kan oppnemne naudsynte undergrupper med tilhøyrande mandat.

Styret skal halde møte når styreleiaren eller eit fleirtal av styremedlemmene krev det. 

Styret er vedtaksført når eit fleirtal av styret sine medlemmer er til stades. 

Vedtak skal fattast med fleirtal av dei avgjevne stemmene. Ved stemmelikskap tel møteleiaren si stemme dobbelt.
§ 15
Tilsetjing og personalansvar

Styret, i samarbeid med dagleg leiar, tilset personalet ved Skodvin Montessoriskule. Styret har juridisk personalansvar. 
Dagleg leiar har ansvar for oppfylging av tilsette. 

Alle tilsette i skulen og dei som arbeider eller oppheldt seg regelmessig i skulen skal leggje fram tilfredsstillande politiattest.

§ 16
Teieplikt og opplysningsplikt 

Styret, FAU sine medlemmer og skulen sine tilsette har teieplikt, jamfør  forvaltningslova § 13-13f. Dei har også opplysningsplikt til sosialtenesta samt barneverntenesta.

§ 17
Ordensreglement


Ved inntak skal dagleg leiar gjere ordensreglane kjende for elevane og føresette. Reglementet skal vere i samsvar med privatskulelova § 3-9 og § 3-10.

§ 18
Internkontroll
Dagleg leiar har ansvaret for at det ligg føre eit internkontrollsystem, som til ei kvar tid fylgjer krav i lova. Det skal klargjerast ansvar, mål og oppgåver for skulen sine miljø- og tryggleiksaktivitetar. Det skal liggja føre ein beredskapsplan samt varslingsskjema for barn og tilsette. Jamfør skulen sin HMT dokumentasjon. 
§ 19 Skulen si opningstid
Skodvin Montessoriskule skal i utgangspunktet fylgje den kommunale skuleruta. Mindre avvik i forhold til kommunal skulerute kan aksepterast dersom det er særlege praktiske og/eller økonomiske forhold som tilseier dette.

Opningstid for skulen vert fastsett av styret
§ 20
Vedtektsendring

Endringar i desse vedtektene kan berre vedtakast på ordinært eller ekstraordinært årsmøte etter å ha vore på sakslista, og det krev 2/3 fleirtal av dei avgjevne stemmene.

§ 21
Oppløysing 
Oppløysing av Skodvin Montessoriskule kan berre handsamast på ordinært årsmøte. Dersom oppløysing vert vedteke med minst 2/3 fleirtal, skal det kallast inn til ekstraordinært årsmøte 3 månader seinare.

Ved oppløysing skal verdiar i foreininga si eige, tilfalle eitt eller fleire frivillige lag og organisasjonar i Hundvinbygda.

Vedtekter for SFO ved Skodvin Montessoriskule.

§ 1
 Reglement og opptaksmynde for SFO
Styret ved Skodvin Montessoriskule fastset reglement og vurderer grunnlag for skule fritidsordning (SFO). Styret er opptaksmynde for SFO.

§ 2
Årstrinn på SFO
SFO er i prinsippet ope for elevar på 1.-4. årstrinn. Styret kan gjere eventuelle unntak.

§ 3
Påmelding og oppseiing
Behov for plass ved SFO skal meldast samstundes som det vert søkt om opptak ved skulen. Plass kan søkjast eller seiast opp i løpet av skuleåret. Oppseiingsfrist er 2 månadar, endringsfrist er 1 månad.

§ 4
SFO-betaling
SFO-betalinga skal dekkje dei faktiske driftskostnadene for SFO. SFO- betalinga skal fastsetjast av styret i høve handsaming av budsjett kvart år. Ved endring skal føresette ha beskjed om dette innan rimeleg tid.
Betaling for plass på SFO skal skje forskottsvis og innan den 1. i månaden plassen vert nytta. Det skal også betalast for unytta plass.

Ved manglande betaling 3 gongar på rad fell retten til plassen ved SFO bort.

§ 5
Areal for SFO
SFO disponerer delar av skolen sine inneareal, samt gymsal og kjøkken. Utearealet er det same som skolen sitt areal.

§ 6
Opningstider SFO
Opningstid for SFO fylgjer skuleruta for Skodvin Montessoriskule. 

SFO er stengd på skulen sine planleggingsdagar.
Normal opningstid på skuledagar er kl. 07.30 til skulestart og frå skuleslutt til kl. 16:30. Fleksibilitet ut over disse tidene skal eventuelt vurderast av styret. Behov for fleksibilitet skal framleggjast av FAU.
Ved for sein henting, dvs. etter normal opningstid, vert det tildelt eit gebyr som vert fakturert saman med neste ordinære SFO-betaling. Gebyret er på kr. 200,- pr påbyrja halve time.

§ 7
Leiar av SFO
Dagleg leiar for Skodvin Montessoriskule er også leiar av SFO. Dagleg leiar samarbeider med skulestyret om oppgåver som til dømes deltaking, kostnader, fakturering, reglar og rutiner.

